
Kailasavarnanam 2

கைலாஸவர்ணநம் 2

(கைலாஸௌபநயநம் 2)

ஸ்கந்த³ உவாச -

தத³ந்தராஸ்தி ப்ராகாரோ வைடூ³ர்யமணிகல்பித: ।
ராஜல்லலாக³வ்ரு’ஷபை⁴ர்வைடூ³ர்யமணிகல்பிதை:॥ 1॥
தத்ஸூத்ரஸங்க்ரமாக்ராந்திகாஞ்சிதாகி²லபர்வத: ।
நிஷ்டப்தரஜதோத்³பா⁴ஸ்வதத்காந்த்யா பீதவத்ஸ்தி²த:॥ 2॥
தத்ர புஷ்பவநந்தி³வ்யந்நாநாரத்நக³ணாந்விதம் ।
நீலகோ³மேத³ஹீரைஶ்ச புஷ்பராகை:³ ப்ரவாலகை:॥ 3॥
குருவிந்தை³ர்மரகதைர்முக்தாபி⁴ரபி⁴ஶோபி⁴தை: ।
நீலோத்பலாமலஜலம் காஸாரமபி⁴தஸ்ஸ்தி²தம் ॥ 4॥
ப்ரவாலைஸ்ஸ்தப³கைஶ்சைவ கலிகோத்பு²ல்லபுஷ்பகை: ।
தத்தத்³ரத்நைஶ்ச ஸங்கல்ப்தைரிந்த்³ரசாபநிப⁴ப்ரபை: ⁴ ॥ 5॥
விததாச்ச²மணிப்⁴ராஜச்சா²ணோல்லீட⁴கரப்ரபை:⁴ ।
த்³யோபூ⁴மிஸர்வலோகேஷு தாத்³ரு’ஶம் ந வநம் க்வசித் ॥ 6॥
ஸௌந்த³ர்யஸாரஸர்வஸ்வம் ரம்யம் மஞ்ஜுளமாருதம் ।
ஸுவர்ணசம்பகோத்பு²ல்லதூ⁴லிகோத்³யத்ஸமீரணம் ॥ 7॥
தத்³வாதஸ்பர்ஶநேநாபி ப்³ரஹ்மவிஷ்ணுமஹேஶ்வரா: ।
க்ரு’தக்ரு’த்யா ப⁴வந்த்யேவ ததா³ த⁴ந்யதராஸ்ஸுரா:॥ 8॥
ஹரிந்மணிநிபா⁴காரை: கேக்யாலம்பி³ததத்ஸுமை: ।
ப்ரபு²ல்லதத்ஸுமாமோத³தூ⁴லீகேலிஸுக³ந்தி⁴த்⁴ரு’க் ॥ 9॥
பாடலாமோத³ப³ஹலமிந்தீ³வரக³ணாவ்ரு’தம் ।
ப்⁴ரமத்ஸாரங்க³ஸँலூநநவஶாட்³வ(த்³வ)லஸுந்த³ரம் ॥ 10॥
ஶஷ்பாவ்ரு’தேவ பூ⁴ர்பா⁴தி மஹாமரகதோபலை: ।

கைலாஸவர்ணநம் 2

ஸ்வச்ச²ந்த³சமரீபுச்ச²வீஜநோத்³கீ³தஷட்பதை:³॥ 11॥
கர்ணிகாரைஸ்ஸ்வர்ணவர்ணைர்நபோ⁴ யாதி ஹிரண்மயம் ।
ஶுப்⁴ராப்⁴ரசயஸங்காஶகாஶமந்தா³ரஸம்யுதம் ॥ 12॥
ரக்தாச்ச²மணிமந்தா³ரபு²ல்லோகோரககைஶ்ஶுபை: ⁴ ।
தத்³க³ந்த⁴ப³ந்து⁴ராமோத³ஶீதப³ந்து⁴ரமாருதம் ॥ 13॥
தமாலஸாலஜோதா³மக⁴ர்க⁴ராராவபீ⁴ஷணம் ।
ஆரக்³வத²மாலோத்த²பு²ல்லமஞ்ஜரிஶோபி⁴தம் ॥ 14॥
ஶுகதுண்ட³ப்ரபா⁴ஸ்வச்ச²பலாஶைர்கு³ச்ச²ஸுந்த³ரை: ।
பு²ல்லபுந்நாக³ஜைஶ்சைவ ஸுமைஸ்தத்கோரகைரபி ॥ 15॥
நபோ⁴ விகீர்ணதாராப⁴ம் பா⁴தி முக்தா இவாதி⁴கம் ।
தே³வதா³ருஸுமை: பு²ல்லை: கத³ம்பா³லம்பி³கு³ச்ச²கை:॥ 16॥
ஶேபா²லிகு³ச்ச²ராதாம்ரை:குப்³ஜாம்ரநிவிட³ச²தை:³ ।
குரவாமோத³வகுலமஞ்ஜரீபி⁴ர்மநோஹரம் ॥ 17॥
உத்³யதி³ந்து³கரஸ்வச்ச²கு³ச்சை²ரல்லகஸல்லகை: ।
ப⁴ல்லப⁴ல்லாதகோத்³தா³மபாரிப⁴த்³ரோத்³ப⁴வைஸ்ஸுமை:॥ 18॥
தமாலபிப்பலீகு³ச்ச²ஸுமாமோதி³தமாருதம் ।
உக்³ரக³ந்தா⁴யிததி³ஶாஸமூஹைர்மது⁴கோத்³ப⁴வை:॥ 19॥
ப(ஏ)தத்ஸுமைஶ்ச பூ⁴ர்பா⁴தி தாரா இவ நப⁴ஶ்ச்யுதா: ।
புண்யக்ஷயாதி³வோத்துங்கா³ யதா²ஸுக்ரு’திநோऽப²லா:॥ 20॥
ப²நஸோத்³தா³மமூலஸ்த² ப²லபா⁴ராவநாமிதம் ।
ஸுவர்ணகந்துகாகாரவிலஸல்லிகுசைரபி ॥ 21॥
ஸௌரபா⁴மோத³பக்கோத்³யச்ச²லாடுகுலகைரபி ।
உத்துங்க³மாதுலிங்கை³ஶ்ச ஸ்தூ²லநிம்நோருஶாக²கை:॥ 22॥
ரஸக³ர்ப⁴ரஸாலைஶ்ச கம்ரகாம்ரஜஜை: ப²லை: ।
மஹாநீலமணிப்ரக்²யைர்ஜம்பு³காரஞ்ஜகைர்வ்ரு’தம் ॥ 23॥
ஆநம்ரதா³டி³மோத்பு²ல்லஸுமைஸ்ஸ்பு²டிதத்ப²லை: ।
அங்கோலகைஶ்ஶிரீஷைஶ்சாப்யர்ஜுந ப்⁴ராஜிகு³ச்ச²கை:॥ 24॥

பக்வபி³ல்வப²லாமோத³தத்ஸுமோத்³பு³த்³த⁴க³ந்தி⁴தம் ।
பதத்கபித்த²நிவஹஸ்ததை²வாமலகாதி³பி: ⁴ ॥ 25॥
ஈஶ்வர:-
கி³ரீந்த்³ரஶிக²ரஸ்ருதைர்ஹரிதபீதநீலாருணை:

ஸ்ரவஜ்ஜ²ரிப⁴ரீப⁴ரைர்நிகி²லரீதிநிர்வாஸிதை: ।
ஸ்ரவத்கரடிகும்ப⁴வத்படுமத³ப்ரபோ⁴ऽயம் கி³ரி-
ஸ்தமாலதிலகைர்த⁴வைஸ்திலகிதோ கி³ரிர்கை³ரிகை:॥ 53॥
நகே³ந்த்³ரவரசாரணை: ப்ரதிக்ரு’தைஶ்ச ஸத்³வாரணை:

மஹேங்கு³த³மநோஹரஜ்வலிததேஜவல்லீக³ணை: ।
விபா⁴தி மம ஶைலராங்கி³ரிவராங்க³கந்யே ப⁴ஜ ॥ 54॥
தத்³பி³ல்வமூலபரிகல்பிதரத்நவேதி³மத்⁴யஸ்ய ரத்நகமலாமலகர்ணிகாயாம் ।
த்³ரு’ஷ்ட்வா கி³ரீந்த்³ரதநயாஞ்சிதபா³ஹுரீஶ்சந்த்³ரோபலாகலிதலிங்க³வரேஷு
தே³வ்யா ॥ 55॥
ஸமர்சயதி தூ³ர்வயா ஹரிமணிப்ரபா⁴பா⁴திக-
ப்ரக்ரு’ஷ்டதரகாந்தயா த்³யுமணிபா³லகாந்திப்ரபௌ⁴ ।
நவாருணஸு பி³ல்வஜைஶ்ச²த³வரைர்முஹுஶ்ஶங்கர:
ப²லைஶ்ச ரஸக³ர்பி⁴தைர்விமலஜம்பு³நாரங்க³கை:॥ 56॥
ஸுதா³டி³மவரோத்³ப⁴வைர்வித³லிதப்ரபா⁴பா⁴ஸுரை:
கபித்த²கத³லீப²லை ரஸரஸாலபகை: ப²லை: ।
நிவேத்³ய கி³ரிஜாகரே த³த⁴தி ரக்தகஞ்ஜாதி⁴கே ॥ 57॥
॥ இதி ஶிவரஹஸ்யாந்தர்க³தே மாஹேஶ்வராக்²யே கைலாஸவர்ணநம் ॥
- ॥ ஶ்ரீஶிவரஹஸ்யம் । மாஹேஶ்வராக்²ய: ப்ரத²மாம்ஶ: । அத்⁴யாய: 19 -

கைலாஸவர்ணநம் । 1-25, 53-57॥

- .. shrIshivarahasyam . mAheshvarAkhyaH prathamAMshaH . adhyAyaH 19 -

kailAsavarNanam . 1-25, 53-57..

Notes:

Description in this chapter is yet again about the premises of Mount Kailāsa கைலாஸ
ஶைல, that is Abode of Śiva ஶிவ.

Śivarahasyam Aṃśaḥ-1 (Māheśvarākhya) ஶிவரஹஸ்யம் அம்ஶ:-1 (மாஹேஶ்வராக்²ய)
has several descriptions about Mount Kailāsa கைலாஸ ஶைல and Śiva ஶிவ. Selected

verses from some of the chapters are presented here.

